IRMANDADE GALEGA DE CARACAS

Venezuela recibiu un importante numero de exiliados galegos
procedentes da Guerra Civil. Os exiliados galegos promoveron
varias sociedades en Caracas,como o Lar Galego fundado en |945,
o Centro Galego que data de 1948 e a Casa de Galicia que chegaria
a agrupar miles de socios.

A finais de 1959 as tres entidades comezaron unha estreita
colaboracion que se consolidou en outubro de 1960 coa
constitucion da Irmandade Galega de Caracas, levando a
cabo numerosas actividades culturais e deportivas,asi como
un programa radiofonico.

A Irmandade Galega de Caracas chegou en 1969, nunha especie
de exilio forzoso, o poeta celanoves Celso Emilio Ferreiro. Ali
ocupouse das actividades culturais da entidade, pero a sua inimizade
cun sector da institucion derivou nunha ruptura aberta que, tempo
despois, se espellou no libro Viaxe ao pais dos ananos.

FRONTE POPULAR ANTIFASCISTA DA CASA DE GALICIA EN
NOVA YORK

Unity Gallega of the US Ine

Unha das colonias mais antifranquistas foi esta, iniciada ao pouco
do comezo da Guerra Civil. A entidade concentrou a axuda a favor
da Republica e agrupou nas Sociedades Hispanas Confederadas
a todas as sociedades espanolas da capital neoiorquina,
a mais importante das cales era a Sociedade Espanola de
Beneficencia, formada case na sua maioria por galegos.

En 1938 a Fronte Popular Antifranquista convidou aos deputados
republicanos galegos, Castelao, Suarez Picallo e Osorio Tafall, para
que fixesen propaganda a favor da Republica.Tamen contribuiron
con axudas economicas e materiais en forma de ambulancias,
material sanitario e persoal medico.

En 1940, unha vez desaparecida a Fronte Popular Antifascista
Galega, cuxo local social sufrira un incendio, fundouse a Casa de
Galicia de Nova York. Ainda se encontraba ali Castelao, que pouco
despois marcharia para Arxentina.

A Casa de Galicia soubo manter durante todo o franquismo
a chama da resistencia galeguista a ditadura e a figura de Emilio
Gonzalez Lopez unironse outros intelectuais. Celebrou anualmente
o Dia de Galicia, organizou conferencias e certames literarios, asi
como un festival pan-celtico en Central Park coa colaboracion de
grupos irlandeses e escoceses. No momento de maior esplendor
chegou a contar con 5.000 afiliados.

CENTROS GALEGOS II

Compromiso politico

St ainda somos diferentes
e capaces de existir, non
é mdis que por obra e
gracta do idioma

(Castelao)

FSG DE BUENOS AIRES

Nace en setembro de 1921, co nome de Federacion de Sociedades
Galegas Agrarias e Culturais, como resultado da union de doce
entidades que sumaban 1.300 socios. O obxectivo da sua
Declaracion de Principios consiste na redencion do labrego
galego, a superacion do atraso economico e cultural da Galiza e a
liberdade do conxunto do pobo galego.Coa adhesion do conxunto
de microasociacions comarcais galegas, totaliza en pouco tempo
corenta entidades con 5.800 socios. Editan un quincenario
chamado El Despertar Gallego que, diante da censura imperante
en Espana, se vai converter nun dos focos de propagacion das
novas ideas nacionalistas de esquerda.

Nos anos 30 a FSG unese con entusiasmo a || Republica e envia
representantes da emigracion a Galiza, como Ramon Suarez
Picallo, Anton Alonso Rios ou Pedro Campos Couceiro que se
incorporan aos corpos directivos do nacente Partido Galeguista.
Suarez Picallo e Alonso Rios seran elixidos deputados a Cortes
en diversos momentos. Ao mesmo tempo a Federacion continua
editando o seu xornal, agora denominado Gdlicia, dirixido por
Eduardo Blanco- Amor.

Durante a guerra civil axuda de forma activa ao sector leal a
Republica con envio de dineiro, alimentos, medicamentos ou roupa,
alen de apoiar iniciativas politicas e de solidariedade para colaborar coa
loita popular contra o fascismo. A Federacion convertese no principal
ambito de actuacion dos intelectuais exiliados e nunha caixa de
resonancia do pensamento progresista galego. Nas suas iniciativas
colaboraron Alfonso R. Castelao, Arturo Cuadrado, Luis Seoane,
Lorenzo Varela, Laxeiro, Ramon de Valenzuela e Maria Victoria
Villaverde, entre outras persoas.

Manteran, ademais, a publicacion do xornal e editan a obra de
autores galegos, entre os que destacan Manso e Vicente y el otro de
Manuel Lueiro Rey.

A Federacion acada o seu mellor momento nos anos 50, cando
suma 58 entidades con |5.000 socios e manten a edicion do seu
xornal informativo durante vinte anos.

Francisco Lores, falecido o pasado 2017, foi presidente da FSG e
ostentou cargos na directiva durante mais de corenta anos.

CELSO EMILIO FERREIRO

VIAXE AO PAIS
DOS ANANOS

VIAJE AL PAIS
DE LOS ENANOS

Texto gallego castellano

Traduccion y prélogo
de Jesus Alonso Montero

EL BARDO COLECCION DE POESIA

F.1: Escudo da Casa de Galicia de Nova York. F2: Francisco Lores. F3 e 4: Cuberta de Manso e Vicente y el otro, desenadas por Seoane, cuxa edicion foi financiada polo FSG.

F.5:Viaxe ao pais dos ananos, obra de Celso Emilio Ferreiro.



